
דער "מקדש מעט" איז דער שטוב פונעם אייבערשטן, ווען א 

מענטש שמועסט אינמיטן דאווענען, און אפילו א 'שיחת חולין' 

נישט בשעת'ן דאווענען, איז ער מסיח דעת פון די הייליגקייט 

פו די פלאץ, און דערמיט איז ער עובר אויף די עבירה פון 

"השגת גבול", וואס דאס איז איינער פון די שעלטונגען ר"ל. 

ווען דו וואלסט באזוכט אין שטוב פון א גדול הדור וואלסטו 

אויך געקוקט אויף דיין טעלעפאן צו זען ווער עס קלינגט דיר?

יוסף הצדיק האט געזאגט פארן שר האופים: פרעה וועט 

פראגע:  די  זיך  שטעלט  דיך.  פון  קאפ  דיין  אראפנעמען 

פארוואס טאקע האט דער שר האופים באקומען אזא שלעכטע 

ענטשיידונג צו זיין חלום? נאר דער הייליגער חיד"א ערקלערט 

עס מיט א משל. עס איז אמאל געווען גאר א טאלאנטפולע 

מעלער וואס האט געמאלן א בילד וויאזוי א מענטש האלט א 

טאץ פון פרוכט. ווען מען האט אויפגעהאנגען דאס בילד אויפ'ן 

וואנט זענען פייגלעך געקומען צו פליען און האבן פראבירט 

צו עסן פון די פרוכט! ווען מענטשן האבן דאס געזען האבן זיי 

ממש באוואונדערט דעם מעלער: דאס בילד איז אזוי עכט, אז 

די פייגלעך מיינען אז ס'איז גאר עכטע פירות!

איז געשטאנען דארט א קלוגער מענטש און ער האט זיך 

אנגערופן צו זיי: איר זענט דאך אזוי נאריש, ווען דאס בילד 

וואלט געווען אזוי עכט, וואלטן דאך די פייגלעך געדארפט 

מורא האבן זיך צו דערנענטערן צום בילד, ווייל עס געפינט זיך 

דאך דארט אויך א געשטאלט פון א מענטש! דער איינציגסטער 

סיבה פארוואס זיי קומען יא צו צום בילד איז ווייל עס דוכט 

זיך זיי אז דער מענטש איז טויט!

דאס האט יוסף הצדיק געזאגט פארן שר האופים: אויב עסן 

די פייגלעך פון די קערב העכער דיין קאפ, איז א סימן איז דו 

ביסט א טויטער!

ער  דארף  המדרש  בית  אין  אריין  קומט  מענטש  א  ווען 

אריינקומען מיט א לעבעדיגקייט, און דאן וועלן די פייגלעך 

נישט אויפעסן זיין קאפ. וויאזוי קומט מען אריין לעבעדיג? 

ווען מ'שרייט מיטן גאנצן כח אמן יהא שמיה רבה, דאס הייסט 

אריינגעקומען לעבעדיג!

דער נביא זאגט: "זכור נא מה יעץ בלק מלך מואב ומה ענה 

אותו בלעם בן בעור". בלעם האט געוואוסט צוצוטרעפן צו 

די פונקטליכע רגע ווען דער אייבערשטער בייזער'ט זיך. און 

וואס קען הקב"ה זאגן אין איין רגע? "כלם" )פארלענדט - חס 

ושלום - די אידישע קינדער(.

טייערע אידן, לאמיר טראכטן פאר א סעקונדע וואס קענען 

מיר 'אויפטון' אין איין רגע: צו שרייען מיטן גאנצן כח "אמן", 

און צולייגן "יהא שמיה רבה", און א 'מידה טובה' איז דאך פיל 

שטערקער ווי מידת פרעניות!

)גליון חברת ומקדשי תראו(

וויאזוי פירסטו זיך אויף אין שטוב פון הקב"ה?
מפי שיחת הגה"צ רבי אלימלך בידרמאן שליט"א, 


